
Inatsisartut suleriaasianni § 37 imm. 1 malillugu Naalakkersuisunut uku apeqquteqaatigaakka: 

Naalakkersuisunut apeqquteqaatit: 

1.Naalakkersuisut sulissutigerusuppaat, Ilulissani GUX immikkoortortaqalissasoq? 

2.Ilulissani GUX-imik pilersitsineq ingerlatsinerlu qanoq akeqassava? 

3.Naalakkersuisut periarfissatut isigaat GUX Aasiaat Ilulissani immikkoortortaqalernissaa? 

4.Naalakkersuisut pisamut soqutiginartunik allanik paasissutissiisinnaappat? 

(Inatsisartunut ilaasortaq Nivi Olsen, Demokraatit) 

 

Tunngavilersuut 

Demokraatit kissaatigaat, Ilulissani GUX-imik pilersitsisoqarnissaa. Isertugaataanngilaq, inuusuttut 

amerlasuut angerlarsimaffimminni toqqissisimanartumiiginnarusuttartut, inuusuttuaraallutik 

ilinniakkaminnik aallartitsisussanngoraangamik. 

Ilulissat illoqarfiit annersaasa pingajoraat, inuusuttulli Ilulissaneersut taamaakkaluartoq 

inuusuttuarannguullutik angerlarsimaffimminnit nuuttariaqartarput, GUX-imi atualissallutik 

kissaatigigunikku. Ima pisoqarsinnaavoq, inuusuttut ilaasa Ilulissaninngaaneersut tamanna pissutigalugu 

GUX-ernissartik kissaatigineq ajoraat. 

Demokraatit kissaatigaat, aaqqiissuteqartoqarnissaa, taamaasilluni Ilulissani GUX-imik 

pilersitsisoqarniassammat. Suliffeqarfiusinnaavoq immikkoortoq imaluunniit Aasianni GUX-imut 

immikkoortortaq. 

Apeqqutima ullut suliffiusut qulit iluanni akineqarnissaat kissaatigaara. 

 

 

 


